
					இப்பக்கம் மெய்ப்பு பார்க்கப்படவில்லை
.222. அபிராமி அந்தாதி

என்று ஒரு திருக்குறட்பாவில் சொல்கிறார். அதற்குப் பல பொருள்கள் உண்டு. அவற்றுள் ஒன்று, தன்பால் வந்து இரந்தோர் அப்பால் வேறு ஒருவரிடம் சென்று யான் இல்லாதவன் என்று கூறாத வகையில் நிறைவான பொருளை வழங்க வேண்டும்' என்பது. இதே கருத்தை வேறு ஒரு பழம்பாட்டு சொல்கிறது. சோழனிடம் சென்று இரந்து பொருள் பெற்ற புலவர்கள் மீட்டும் பொருளுக்காக வேறு யாரிடமும் சென்று கையேந்த வேண்டிய அவசியம் இல்லாமல் போகும், என்ற பொருளு டையது அது. х -


	செருமான வேற்சென்னி தென்னுறந்தை யார்தம்


பெகுமான் முகம்பார்த்த பின்னர்-ஒருநாளும் பூதலத்தார் தம்மைப் பொருள்நசையாற்

பாராவTம . காதலித்துத் தாழ்ந்திரப்போர் கண்' என்பது அந்தப் பாட்டு.

உலகியலுக்கு உதவியாகும் பொருளைத் தரும் வள்ளல் களே இவ்வாறு செய்வார்கள் என்றால், என்றும் மாறாத முக்தி இன்ப வாழ்வைத் தரும் எம்பெருமாட்டியின் வள்ளன்மை சொல்லும் தரமோ? அந்தப் பெருமாட்டி யின் திருவடியைப் பணிந்த பிறகு பணிந்தவர்க்கு எல்லாக் குறையும் நிரம்பும் குறைவிலா நிறைவாகிய அன்னையின் திருவருள் சார்ந்தாரையும் குறைவிலா நிறைவுடையவ ராகச் செய்யும், ஆதலின், உன்னுடைய பாத பத்மத் தைப் பணிந்த பிறகு வேறு ஒருவரை நர்ன் பணியேன்" என்று சொல்லி முடிக்கிறார் ஆசிரியர்.

பணியேன் ஒருவரை, கின் பத்மபாதம்

பணிந்தபின்னே.

மணி முதலிய அரிய பொருளாகவும் அமரர்களுக்குப் பெரு விருந்தாகவும் நின்று அருள் செய்யும் அபிராயி

		 இப்பக்கம் கடைசியாக 25 சனவரி 2018, 12:16 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

